
1. AIDADE MEDIA

A |dade Media é o periodo de tempo que vai desde a fin do Imperio Romano de Occidente,
ano 476 d.C., ata que remata a finais do século XV coa fin do Imperio Romano de Oriente
1453 (o Imperio Bizantino) e os descubrimentos xeograficos de América en 1492.

Dividese en tres etapas, que son:

» Alta Idade Media, séculos V ao X.
* Idade Media plena, séculos XI, XII e XIlII.
* Baixa ldade Media, séculos XIV e XV.

Estas tres etapas tefien unha serie de diferenzas que as fan distintas, por iso as imos
estudar separadamente.

1.1 A Alta Idade Media: séculos V ao X

O Imperio Romano debilitase a partir do século Il por varias causas, entre as que podemos
destacar: a chegada do Cristianismo, as migracions de pobos barbaros (os que non falan
latin nin grego), a propia fin do seu imperio (os imperios, como todo o feito polos
humanos, son organismos vivos que nacen, medran e morren) tras a sua divisidn territorial
entre Occidente e Oriente... A caida do Imperio Romano de Occidente datase no ano 476,
ao ser deposto o ultimo emperador de Roma: Rdmulo Augustulo polos xermanos do rei
Odoacro.

A partir desta data comeza a Alta Idade Media.
1.1.1 As migracions xermanicas

As fronteiras de Roma xa levaban tempo debilitadas e os pobos do outro lado do rio Rin,
0s xermanos, pasaban, polas boas (con tratados) ou polas malas (con guerras), a este lado
buscando mais comodidade e calidade de vida. O proceso comezou cos movementos dos
hunos, un pobo da Asia central que desprazou cara a Europa os pobos eslavos e estes
desprazaron os xermanos.

Diversos pobos ocupan territorios xa romanizados. Por exemplo: os anglo, xutos e saxéns
ocupan as illas britanicas. Os francos ocupan a zona das Galias (actual Francia) e os suevos
e os visigodos a peninsula ibérica, entre outros. Estes pobos asentaronse sobre unha
poboacidn local mais culta pero militarmente inferior, o que daba lugar a diferenzas entre
eles.

No caso da peninsula ibérica podemos diferenciar entre os suevos e os visigodos.

Os suevos

Os suevos penetraron en Hispania no século V (o emperador romano Honorio deulles
permiso no 411) e fundaron un reino independente con capital en Braga. Debido 4 sua forza
militar fixéronse con tres zonas, chamadas conventus, que ocupaban a maior parte da
Gallaecia e o norte da Lusitania.

Durante a sta independencia, o Cristianismo difundiuse por todo o territorio dividido en
parroquias, eliminando as practicas pagas e tamén as heréticas de Prisciliano.

A sUa economia baseabase na agricultura e na gandaria e mantivéronse maiormente 0s
costumes romanos e a sefiorizacién da propiedade. Ainda asi, achegaron reformas como as
propiedades comunais (montes en man comun) ou a difusion dos mosteiros que foron
ganando prestixio e poder (algins seguen en pé ata hoxe, coma o de Samos). Tamén
influenciaron no noso idioma con xermanismos.

No ano 585 o rei visigodo Leovixildo anexiona o reino de Suevia.

Os visigodos

Os visigodos tras seren derrotados polos francos no ano 507, entran en Hispania e
establecen en Toledo a sua capital, conseguindo unificar todo o territorio ata a chegada
dos musulmans no ano 711.

Tiflan unha organizacién distinta a cofiecida polos hispanorromanos.

O cargo de rei era electivo, o que provocaba inestabilidade politica e frecuentes
asasinatos.

* Eran tamén seguidores dunha corrente cristia considerada herética: o arrianismo
(ata que o seu rei Recaredo se converteu ao cristianismo de Roma).

* Vivian no campo e do campo, e comezaron a sefiorizacién da propiedade. Habia tres
grupos sociais: a elite, que eran terratenentes e controlaban o poder; os libres, que
eran a maioria, e 0s escravos.

* En canto a cultura, os visigodos non foron quen de organizar un sistema econémico
o suficientemente forte para manter a cultura romana. A sua arquitectura destacou
en pequenas igrexas como a de Santa Comba de Bande (Ourense), coa introducién
do arco de ferradura. Na escrita, a obra de Santo Isidoro de Sevilla compilaba o
saber da época. Como pobo xermano, destacou en ourivaria e esmalte.

IS

“lgrexa de Santa Comba de Bande ” (Ortodoxspain. “Coroa do rei Recesvinto (tesouro
Creative Commons Attribution 2.0 Generic license) de Guarrazar)” (Manuel de
Corselas. Dominio publico)

1.2 O Imperio Romano de Oriente

Despois da division do Imperio Romano, a parte de Occidente cae no 476, mentres que a
oriental mantera a sta independencia ata o ano 1453. Isto foi posible grazas ao labor do
emperador Xustiniano I, no século VI, que para iso mantivo o control dos tres poderes: o
relixioso, o civil e o militar.

Tratou de reconstruir o Imperio Romano no Mediterraneo, chegando a ter o levante de
Hispania, o norte de Africa, as peninsulas itdlica e balcanica... ata a sia morte. Para isto
reorganizou os impostos, modernizou o exército (fogo grego), recompilou as leis romanas
no Codigo de Xustiniano (Corpus luris Civilis) e fixo de Constantinopla unha capital imperial
con obras como a igrexa de Santa Sofia.

O imperio foise debilitando e virando sobre a parte oriental ao perder os territorios
occidentais, deste xeito, pasa do latin ao grego como lingua oficial.

No século XI producese o Cisma de Oriente, dividese o Cristianismo entre ortodoxos
(Bizancio) e catélicos (Roma), e ainda perdura.

A partir do século Xl os turcos otomdns atacan constantemente as suas fronteiras ata a
caida de Constantinopla no ano 1453. A partir desta data, o Mediterraneo deixa de ser
seguro e as rutas comerciais e as econdémicas buscan novos camifios que obrigaran a
bascular as rutas cara ao Atlantico.

“Xustiniano nos mosaicos da igrexa de San Vital en Ravena” (Dominio

publico)

1.3 O Imperio Carolinxio

Carlomagno quixo recuperar o Imperio Romano de Occidente. Era o rei dos francos e
unificou gran parte de Europa occidental apoiandose no Cristianismo, tanto, que foi
coroado emperador polo Papa no ano 800.

Para reforzar o seu poder, obrigou a todo home libre a ter sefior, o que dard lugar ao
feudalismo.

Organizou o territorio en condados gobernados por condes e marcas gobernadas por
marqueses. Estes tifian todos os poderes en representacion do rei, recadaban impostos,
exercian a xustiza e mantifian a seguridade, e s6 lle debian fidelidade ao rei.

O seu intento imperial fracasou co seu herdeiro, que dividiu as terras do imperio entre os
seus tres fillos, volvendo a inseqguridade a Europa coa chegada dos normandos,
musulmans e hungaros.

E de destacar o seu intento de recuperar a cultura clasica, cunha nova capital en
Aquisgran, onde construiu un palacio do que conservamos a capela palatina. Tamén tratou
de recuperar o latin coa creacion de escolas e de mosteiros con copistas, para difundir as
obras dos autores grecolatinos.

2]

(15 77.

"Carlomagno” (Alberto Durero
Public domain)

@5 EXERCICIOS

Exercicio 1

Cando empeza e cando acaba a Idade Media? Datas e feitos mais salientables.

Exercicio 2

En cantas etapas podemos dividir a Idade Media? Cales son?

Exercicio 3

Dime os nomes de seis pobos que entraron no Imperio Romano de Occidente.

Exercicio 4

Deses pobos, cales se asentaron na peninsula ibérica?

Exercicio 5

O reino suevo estivo pola peninsula, onde se asentou? Canto tempo?

Exercicio 6

O reino visigodo tifla unha economia que se baseaba en... Como se dividia a sta sociedade?

Exercicio 7

O Imperio Carolinxio debeuse a un rei que se converteu en emperador, quen era? Onde se
asentaba? Cando foi?

Exercicio 8

O Imperio Romano de Oriente, ata cando durou? Cal foi o motivo da sua fin? Que marca a
sUa caida?

SOLUCIONS

Exercicio 1
Cando empeza e cando acaba a Idade Media? Datas e feitos mais salientables.

* A Idade Media empeza coa caida do Imperio Romano de Occidente no ano 476 e
termina cos descubrimentos xeograficos de América en 1492.

Exercicio 2
En cantas etapas podemos dividir a Idade Media? Cales son?

» Alta Idade Media, séculos V ao X.
» Idade Media plena, séculos XI, XII e XIII.
» Baixa ldade Media, séculos XIV e XV.

Exercicio 3
Dime os nomes de polo menos seis pobos que entraron no Imperio Romano de Occidente.

» Anglos, xutos, saxdéns, francos, suevos, visigodos.

Exercicio 4
Deses pobos, cales se asentaron na peninsula ibérica?

» Os suevos, que fundaron o Reino de Suevia, e os visigodos, que unificaron toda a
peninsula co rei Leovixildo a finais do século VI.

Exercicio 5
O reino suevo estivo na peninsula, onde se asentou? Canto tempo?

* Asentouse na antiga provincia romana de Gallaecia. Durou 170 anos e foi

independente ata que o rei visigodo Leovixildo o anexionou ao reino visigodo no
585.

Exercicio 6
O reino visigodo tifia unha economia que se baseaba en... Como se dividia a sUa sociedade?

* Vivian do campo e no campo, e comezaron a sefiorizacidon da propiedade. Habia tres
grupos sociais: a elite, que eran terratenentes e controlaban o poder; os libres, que
eran a maioria, e 0s escravos.

Exercicio 7

O Imperio Carolinxio debeuse a un rei que se converteu en emperador, quen era? Onde se
asentaba? Cando foi?

» Foi Carlomagno, rei dos francos. Asentdbanse na parte de Francia e na actual
Alemana. Foi coroado emperador do Sacro Imperio Romano no ano 800.

Exercicio 8

O Imperio Romano de Oriente ata cando durou? Cal foi o motivo da sua fin? Que marca a
sua caida?

* Durou ata a caida da sua capital, Constantinopla, no ano 1453, ante os turcos
otomans. Termina asi o Imperio Romano e rompese o Mediterraneo en duas partes,
0 que obriga a buscar novas rutas comerciais cara ao Oriente que se conseguiran a
finais do século XV (América no 1492 e a Volta Portuguesa no 1498).

